
ዓመታዊ ገምጋማዊ ኣኼባ ኣባላት ህዝባዊ ግንባር ንኡስ ጨንፈር ማእከል፥ 

ብዕለት 26 ጥቅምቲ 2019፡ዓመታዊ ኣኼባ ኣባላት ህዝባዊ ግንባር ንደሞክራስን ፍትሕን ኣብ ከተማ 
ፍራንክፈርት ተቓኒዑ ። 

ኣብ መኽፈቲ ጸሓፊ ህግደፍ ንኡስ ጨንፈር ማእከል ኣቶ ተኽልያ መኮንን ንተሳተፍቲ እንቋዕ ደሓን መጻእኩም 
ድሕሪ ምባል ኣኼባ ብዝክረ ሰማእታት ተኸፊቱ። 

ድሕሪ”ዚ ኣቶ ዮውሃንስ ወልዱ ፈጻሚ ጉዳያት ኤምባሲ ሃገረ ኤርትራ ኣብ ጀርመን፡ንህልዉ ኩነታት ሃገርና 
ኣመልኪቱ፡እዚ ናይ ሰላምን ምድግጋፍን ምሕዝነትን ስምምዕ፡ኤርትራ ኢትዮጵያ፡ ድሮ ሓደ ዓመቱ ሓሊፉ ኣብ 
ጽቡቕ መንገዲ ኣንፈቱ ሒዙ ይጓዓዝ ምህላውን፡ብተወሳኺ’ውን እዚ ኣብ ቀረባ ምስ ሱዳን ዝተኻየደ፡ናይ ሓባር 
ስምምዕን፡ውዕልን’ውን ሰናይ ጉርብትናን፡እናዓበየ እናማዕበለ ይኸይድ ከምዘሎን፡ዝምልከቶም ኣካላት ብቀጻሊ 
ርክባት ከምዘካይዱ ሓቢሩ፥ብሓፈሽኡ ተቀባልነትን ተሰማዕነትን፡ክብርን ኤርትራ ኣብ ከባቢናን ስግርን ጽቡቕ 
ከምዘሎ  ኣብሪሁ።ካብ ጀርመን ንኤርትራ ዝኣትዉ ዘለዉ መሓዙት ጀርመናውያን ሓካይም፡ሰብ ሞያ ኪኢላታት 
ኣብዚ ዓመት’ዚ ብብዝሒ ንስራሕ ይኣትዉ ምህላዎም ገሊጹ።ኣብ መጨረሻ እዚ ዘሎ ሰላም ብምጥቃም ንሃገርና 
ናብ ልምዓት ጎደና ክንቅይራ፡ሰብ ሞያ ሃገር ክኣትዉን ዓቕሞም ዘፍቅዶ ኣበርክቶ ክገብሩ ተላቢዩ። 

ቀጺሉ ሓላፊ ህዝባውን ኮማውን ጉዳያት ኣብ ኤምባሲ ሃገረ ኤርትራ ጀርመን፥ኣቶ ካሕሳይ ተወልደ፥ኣብቲ 
መጀመርታ መድረኽ፥ ሓፈሻዊ ንጥፈታት ህዝባዉን ኮማውን ጉዳያት ኣብ ጀርመን ኣብ ውሽጢ ሓደ ዓመት 
ዝተኻየዱ እወታውን፡ ኣሉታውን ምዕባሌታት ኣቕሪቡ።ብፍላይ ድማ ንመንእሰያት ዝምልከት፡ተራን 
ኣበርክቶኦምን ምስዚ ናይ ሰላም መድረኽ ኣብ ግምት ብምእታው እዚ ብመጠኑ ድኳማት ዝረኣዮ ጎድንታት 
ብምትዕርራይ፡መንእሰያት ናይ መጻእን ተካእትን ተቀበልቲ ሕድሪ ስለዝኾኑ ውዳቤታቶምን መሳርዖምን ከሐይሉ 
ከበርኹ ተላብዩ። 

ኣብቲ ኻልኣይ መድረክ ድማ ኣቶ ካሕሳይ ተወልደ፡ ከምቲ ኩል-ግዜ መንግስቲ፡ ንዜጋታት ቀዳምነት፡ዕድላት 
ቁጠባዊ ወፍርን ካልእን ኣብ ዝተፈላለየ ጽላታት (sectors) ድሕሪ ናጽነት ሂቡ ዝነበረ፥ሕጂ‘ውን፡ነዚ ብዙሕ 
ዕድላት ብሰንኪ ዝተፈላለየ ተጻብኦታት ንዓመታት ጎቲትና ዝነበረ ምዕባሌን፡ንምክሓስ፥ንምሕዋይ፡ብዓቢኡ፡        
ዜጋታት ኣብ ዓበይቲ ጽላታት ወፍሪ፡ብመጽናዕትን፡ብሞያን ዝተሰነየ፡ንዜጋታትን ሃገርን ከኽስብ ከበርክት 
ዝኽእል፡ህንጸት ሃገር ከዕቢ ዝበቅዕ፡ዕድላት ወፍሪ ተኸፍቱ ስለዘሎ፥ ዜጋታት፡ ብእኩብ ወይ ብውልቂ ነዚ 
ዕድል‘ዚ ክጥቀምሉ መግለጺ ኣቕሪቡ። 

ድሕሪ‘ዚ ድማ ኣቶ ተኽልያ መኮንን ጸሓፊ ህግደፍ ንኡስ ጨንፈር ማእከል ኣብ ዝተፈላለየ መዳያት፡ፓለቲካዊ፡ 
ቁጠባዊ፡ ባህላውን፡ ማሕበራውን ዘተኮረ ንጥፈታት ጉጅለታት ኣቕሪቡ። ኣባላት ድማ ኣብቲ ኣርእስታት ዘተኮረ 
ሰፊሕ ክትዕን ዘተን ብምክያድ፡ነቲ ድኹም ጎድንታት ብምትዕርራይ፡ንመድረኽ ሰላምን ምዕባለ ቁጠባ!ልምዓት! 
ዝበቕዕ ስራሓት ከምዘካይዱን ውዳቤኦም ከምዘስጥሙን ውጥን ትግባረኦም ከምዘማዓራርዩ ቃል ሂቦም። 

ኣብ መደምደምታ ን4ተ ግንባራት ኤርትራ ናይ ልምዓትን መኸተን፡ኣብ ዕማማትን ተልእኾን ቅርጽን፡ ዝምልከት 
ብፍላይ ድማ ንግንባር ወጻኢ ዝምልከት፡ ሓፈሻዊ መብርሂ ብስእሊ ዝተሰነየ ኣቶ ካሕሳይ ተወልደ ሓላፊ 
ህዝባውን ኮማውን ጉዳያት ኣቕሪቡ። 

ኣብ መጨረሻ ዕላማና ኤርትራ ማሕበራዊ-ፍትሒ ዝሰፈና፡ሰላምን ቅሳነትን፡ምዕብልትን ሓያልን ዘይትድፈር ሃገር 
ምህናጽ‘ዩ፡ ነዚ ድማ ሓድነትና ብምሕያል ክንሰርሓሉን ክንቃለሰሉን ናይ ቀዳምነት ቀዳምነት ምዃኑ መብርሂ 
ቀሪቡ። 

ኣባላት ብወገኖም፡ ኣብ መድረኻዊ ተልእኾ ምኽባር ልዑላውነት ሃገርን፡ቁጠባዊ ልምዓት ሃገር ሲታፌኦም 
ከምዘዕዝዙን እጃሞም ከምዘበርክቱ፡ብዝለዓለ ወኒ ቃልሶም ከምዘበርኹ ኣረጋጊጾም። 

ዓወት ንሓፋሽ!  

ኣባላት ህዝባዊ ግንባር ንደሞክራስን ፍትሕን                                              ዕለት 26.10.2019    


